
Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ,ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	18.09.2024թ.

	
	N 01/9-1/19548-2024

	Նախագծով առաջարկվում է ՀՀ 2024թ. պետական բյուջեով 1004 ծրագրի «12002  Գերմանիայի զարգացման բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման փուլ 1 ծրագրով Ջրաձոր գյուղի վերաբնակեցման համար ենթակառուցվածքների և բնակելի տների կառուցում» միջոցառման գծով նախատեսված գումարից 20.6 մլն դրամը վերաբաշխել և ուղղել 1212 ծրագրի «12013. Հրետակոծության հետևանքով հասցված վնասների փոխհատուցում» նոր միջոցառմանը և «12025. Մարզերում առաջնահերթ լուծում պահանջող հիմնախնդիրների լուծում» միջոցառմանը՝ 2020թ. հուլիսյան հրետակոծությունից և 2022թ սեպտեմբերի 12-14-ը հայ-ադրբեջանական սահմանին ադրբեջանական ագրեսիայի հետևանքով քաղաքացիների կրած վնասները փոխհատուցելու նպատակով։ Այս կապակցությամբ առկա են ստորև ներկայացված դիտարկումները.
1. Նախագծով առաջարկվում է 2020թ. հուլիսյան հրետակոծությունից վնասված ՀՀ Տավուշի մարզի Բերդ համայնքի Ներքին Կարմիր Աղբյուր գյուղում գտնվող Նվերա Գալստյանի հայրական տանը հասցրած վնասը փոխհատուցելու նպատակով հատկացնել 10.6 մլն դրամ։ Սակայն փոխհատուցման գումարի չափի վերաբերյալ կարծիք հայտնել չենք կարող, քանի որ Նախագծին կից ներկայացված չեն բնակելի տներին պատճառած վնասների գնահատման վերաբերյալ համապատասխան արձանագրությունը, ինչպես նաև փորձագիտական դրական եզրակացություն ունեցող նախագծանախահաշվային փաստաթղթերը (ներկայացված է միայն ծախսերի ամփոփ նախահաշիվը)։ 




1. Հաշվի առնելով, որ նվազեցվող 1004 ծրագրի 12002 միջոցառման շրջանակներում նախատեսված են շինարարական աշխատանքներ, իսկ միջոցառման կատարողականը 17.09.2024թ. դրությամբ կազմում է 5.0 մլն դրամ (ծախսը կատարվել է «հող» հոդվածով)՝ պլանավորված 1.5 մլրդ դրամի դիմաց, ինչպես նաև այն հանգամանքը, որ ՀՀ կառավարության մեկ այլ որոշման նախագծով առաջարկվել է սույն միջոցառման գծով նախատեսված գումարը նվազեցնել 80.2 մլն դրամով, առաջարկում ենք գնահատել միջոցառման իրականացման համար մինչև տարեվերջ ակնկալվող ֆինանսական միջոցների պահանջը՝ հիմնավորմամբ անդրադառնալով, թե ինչպիսի ազդեցություն կարող է ունենալ միջոցառման շրջանակում առաջարկվող նվազեցումը հետագա տարիների համար ֆինանսական միջոցների պահանջի տեսանկյունից: 
Բացի այդ հայտնում ենք, որ առաջարկվող նվազեցումը հնարավոր չէ կատարել՝ պայմանագրային պարտավորություններով ծանրաբեռնվածության և  համապատասխան կարգադրիչի կողմից  գնումների անվանացանկում  պակասեցումները չկատարելու պատճառով:
1. Նկատի ունենալով, որ ՀՀ մարզերում առաջնահերթ լուծում պահանջող անհետաձգելի ծրագրերի իրականացման համար ՀՀ 2025թ. պետական բյուջեի նախագծով նախատեսվել է 3.0 մլրդ դրամ, առաջարկում ենք Նվերա Գալստյանի և Ռիտա Աջամօղլյանի կրած վնասները  փոխհատուցելու նպատակով գումարի հատկացման հարցը կարգավորել 2025թ-ին՝ վերը նշված 3.0 մլրդ դրամի շրջանակներում, իսկ նվազեցվող միջոցառման գծով գնահատված խնայողությունների արդյունքում նվազեցվող գումարն ուղղել ՀՀ կառավարության պահուստային ֆոնդ։
1. Այնուամենայնիվ Նախագծում առկա խմբագրական թերությունների վերաբերյալ առաջարկում ենք.
ա/ 2022թ սեպտեմբերի 12-14-ը հայ-ադրբեջանական սահմանին ադրբեջանական ագրեսիայի հետևանքով ՀՀ Վայոց ձորի մարզի Ջերմուկ քաղաքի բնակիչ Ռիտա Աջամօղլյանի բնակելի տանը հասցրած վնասը փոխհատուցելու նպատակով հատկացվելիք 10.0 մլն դրամը նախատեսել «12013. Հրետակոծության հետևանքով հասցված վնասների փոխհատուցում» միջոցառման ներքո։
բ/ Նախագծում ավելացնել «ՀՀ կառավարության պահուստային ֆոնդ» միջոցառման գծով համապատասխան հավելված:
	









 
Ներկայացվում է մեկնաբանություն։
Քաղաքացու տունը համապատասխան հանձնաժողովների կողմից չի գանահատվել, սկզբնական շրջանում տունը բնակեցված չլինելու, իսկ հետագայում քաղաքացու հետ համաձայնություն ձեռք չբերելու պատճառով և ինչի հետևանքով էլ այն չի ներառվել գույքագրված վնասված տների ցանկում՝ տեխնիկական վիճակից ելնելով։ Սակայն պետք է փաստել, որ հրետակոծության արդյունքում քաղաքացու տունն ամենամեծ վնաս կրած տունն է։

Ներկայացվում է մեկնաբանություն։
ՀՀ տարածքային կառավարման և ենթակառուցվածքների նախարարության կողմից նախագիծ է շրջանառվել, որով նախատեսվում է մնացորդային գումարը ուղղել էներգոարդյունավետության ծրագրի իրականացմանը։







Չի ընդունվել։
Հաշվի առնելով խնդրի կարգավորման հրատապությունը։






Ընդունվել է։




Չի ընդունվել։
Նախագծի 2-րդ հավելվածն ամբողջությամբ բովանդակում է պահուստային ֆոնդի հավելվածը։

	2. ՀՀ քաղաքաշինության կոմիտե
	17.09.2024թ.

	
	N 01/16.1/14121-2024

	ՀՀ քաղաքաշինության կոմիտեն «Հայաստանի Հանրապետության 2024 թվականի պետական բյուջեում վերաբաշխում և փոփոխություն, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետև՝ Նախագիծ) վերաբերյալ առաջարկություններ չունի:
Միաժամանակ, Ձեր քննարկմանն է ներկայացվում Նախագծի փաթեթի վերաբերյալ ՀՀ քաղաքաշինության կոմիտեի դիտարկումները:
1.	Նվերա Գալստյանին վերաբերող փաթեթի վերաբերյալ առկա են հետևյալ դիտարկումները.
1)	nvera անվանմամբ փաստաթղթի 2-րդ պարբերությունից առաջարկում ենք հանել «իսկ ՀՀ քաղաքաշինության կոմիտեի կողմից առաջարկություն է եղել իրականացնել տան փաստացի գնահատում և ներկայացնել այն փոխհատուցման, սակայն քաղաքացին սկզբունքորեն հրաժարվել է» նախադասությունը, քանի որ 2020 թվականի հուլիսին տեղի ունեցած հրետակոծության հետևանքների վերացման նպատակով ֆինանսական աջակցության հատկացման համար ՀՀ կառավարության համապատասխան որոշման նախագիծը մշակվել է ՀՀ տարածքային կառավարման և ենթակառուցվածքների նախարարության կողմից, իսկ վնասների վերաբերյալ տեղեկությունը ներկայացվել է և այնուհետև վնասների վերացման աշխատանքները համակարգվել են ՀՀ Տավուշի մարզպետարանի կողմից, ուստի, Կոմիտեի կողմից քաղաքացուն նման առաջարկ չի արվել:
2)	Համապատասխանեցման կարիք կա փաթեթի «naxahashiv» ֆայլի վերնագրի, բովանդակության և փաթեթում առկա տեղեկանքի, նախագծի հիմնավորման բովանդակության միջև (ֆայլի վերնագիրը և բովանդակությունը գույքի մասնակի վերանորոգման մասին են, սակայն տեղեկանքում և հիմնավորման մեջ նշված է, որ բնակելի տունը ամբողջությամբ փլուզվել է):
3)	teghekanq անվանմամբ փաստաթղթի 10-րդ կետի 10-րդ սյունակի ՀՀ կառավարության 1308-Ն որոշումով նախատեսվում էր բնակչին փոխհատուցել գույքի գինը և տարածքում կառուցել պուրակ: Հետագայում պուրակի կառուցումը տեղափոխվեց այլ հողատարածքի վրա: ձևակերպումը խմբագրման կարիք ունի, քանի որ ՀՀ կառավարության 2020 թվականի օգոստոսի 6-ի N1308-Ն որոշման հիմնավորման համաձայն՝ գումար է հատկացվել պուրակի կառուցման համար, այլ ոչ թե բնակչի գույքի արժեքի փոխհատուցման:
2.	Հիմնավորման մեջ հստակեցման անհրաժեշտություն կա, մասնավորապես՝ թե ինչու մյուս ընտանիքների մասով աջակցությունը տրամադրվել է մարզպետարանին, որը կազմակերպել է վնասի վերականգման աշխատանքները, իսկ տվյալ 2 ընտանիքի դեպքում նախատեսվում է աջակացության գումարը պայմանագրի հիման վրա փոխանցել քաղաքացիներին:
	Ընդունվել է ի գիտություն։







Ընդունվել է։









Ընդունվել է։ 




Ընդունվել է։






Ընդունվել է։
Հիմնավորումը լրամշակվել է, նախագիծը՝ խմբագրվել։


	3. ՀՀ Վայոց ձորի մարզպետի աշխատակազմ
	06.09.2024թ.

	
	N 01/06.5/5661-2024

	ՀՀ կառավարության որոշման նախագծն արժանացել է հավանության:
	Ընդունվել է ի գիտություն

	4. ՀՀ Տավուշի մարզպետի աշխատակազմ
	11.09.2024թ.

	
	N 01//04256-2024

	Նախագիծը քննարկվել է Տավուշի մարզպետի աշխատակազմում, ինչի վերաբերյալ ներկայացնում ենք դրական դիրքորոշում
	Ընդունվել է ի գիտություն։

	5. ՀՀ վարչապետի աշխատակազմ
	01.10.2024թ.

	
	N 02/16.5/33682-2024

		1. Որոշման նախագծի 2-րդ կետով նախատեսվում է թույլատրել ՀՀ Տավուշի մարզպետի աշխատակազմին սույն որոշման շրջանակներում ապրանքի, աշխատանքի, ծառայությունների գնումներն իրականացնել «Գնումների մասին» Հայաստանի Հանրապետության օրենքի 23-րդ հոդվածի 1-ին մասի 2-րդ կետի, Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված՝ գնումների գործընթացի կազմակերպման կարգի 23-րդ կետի 5-րդ ենթակետի «բ» պարբերության պահանջներին համապատասխան՝ մեկ անձից գնումներ կատարելու ընթացակարգով՝ չկիրառելով հիշյալ 2-րդ կետում նշված իրավական ակտերի պահանջները, իսկ 4-րդ կետով՝ ՀՀ Վայոց ձորի մարզպետին հանձնարարվում է փոխհատուցումը տրամադրել պայմանագրի հիման վրա՝ որպես պարտադիր պայման ամրագրել, որ քաղաքացին հետագայում նոր փոխհատուցման պահանջ չի կարող ներկայացնել պետական և տեղական ինքնակառավարման մարմիններ, մինչդեռ որոշման նախագծի նախաբանում բացակայում են այն իրավական հիմքերը, որոնք  Կառավարությանը լիազորում են ընդունել սույն որոշման նախագծի 2-րդ և 4-րդ կետերը, ինչը հակասում է Սահմանադրության 6-րդ հոդվածի 2-րդ մասին, ըստ որի՝  Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Միևնույն ժամանակ, «Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
 	2. Միաժամանակ պարզաբանման անհրաժեշտություն ունի այն հարցը, թե տրամադրվող փոխհատուցումները որ օրենսդրական կարգավորումների շրջանակներում են իրականացվելու:
	Ընդունվել է։
Նախագիծը խմբագրվել է։ Սույն նախագծով նախատեսվում է երկու դեպքում էլ փոխհատուցումը տրամադրել պայմանագրի հիման վրա և որպես պարտադիր պահանջ նշել, որ քաղաքացիները հետագայում նոր փոխհատուցման պահանջ չի կարող ներկայացնել պետական և տեղական ինքնակառավարման մարմիններ։ 
Միաժամանակ հարկ ենք համարում նշել, որ ՀՀ մարզերում հրետակոծության արդյունքում վնասված տների վերականգնման և/կամ կրած վնասի փոխհատուցման համար ՀՀ կառավարության տարբեր որոշումներով (23.07.2020թ. թիվ 1237-Ն, 06.08.2020թ. թիվ 1308-Ն, 17.12.2020թ. թիվ 2114-Ն և 04.03.2021թ. թիվ 308-Ն, 22.09.2022թ. N 1468-Ն) գումար է հատկացվել համապատասխան մարզպետների աշխատակազմերին։ Նշված քաղաքացիները դուրս են մնացել ՀՀ կառավարության կողմից ցուցաբերվող աջակցությունից համապատասխան հիմնավորումներով։ 



